

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2022 թվականի հաստատված բյուջեով նախատեսված ելքային ծրագրերի շրջանակներում կատարել վերաբաշխում՝ 276,679.0 հազար դրամի չափով՝ բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով՝ վերաբաշխվող գումարը ուղղելով Հայաստանի տարածքային զարգացման հիմնադրամի կողմից թվով 10 դպրոցի համար գույքի ձեռքբերմանը, այդ դպրոցներն են.
· «Երևանի Ղևոնդ Ալիշանի անվան N 95 միջնակարգ դպրոց» ՊՈԱԿ-ը,
· «Երևանի Հակոբ Կարապենցի անվան թիվ 6 հիմնական դպրոց» ՊՈԱԿ-ը,
· «Երևանի թիվ 116 հիմնական դպրոց» ՊՈԱԿ-ը,
· «Երևանի Ալեքսանդր Բլոկի անվան համար 122 հիմնական դպրոց» ՊՈԱԿ-ը,
· «Երևանի Ջ. Աբրահամյանի անվան թիվ 111 հիմնական դպրոց» ՊՈԱԿ-ը,
· ««Հերացի» ավագ դպրոց» ՊՈԱԿ-ը,
· «Երևանի Մուրացանի անվան թիվ 18 հիմնական դպրոց» ՊՈԱԿ-ը,
· «Օհանավանի Ս. Ավետիսյանի անվան միջնակարգ դպրոց» ՊՈԱԿ-ը,
· «Պտղունքի Տիգրան Մեծի անվան միջնակարգ դպրոց» ՊՈԱԿ-ը
· «Եղեգնաձորի թիվ 1 հիմնական դպրոց» ՊՈԱԿ-ը:
Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2022 թվականի պետական բյուջեի 1183 ծրագրի 32012 միջոցառմամբ նախատեսված գումարը, որի հետագայում վերականգնման անհրաժեշտությունը բացակայում է: 
Ընթացիկ իրավիճակը և խնդիրները.
Ասիական զարգացման բանկի աջակցությամբ իրականացվող «Դպրոցների սեյսմիկ պաշտպանության ծրագիր» վարկային համաձայնագիրը գործում է 2015թ.-ից: Ծրագրի շրջանակներում ՀՀ պետական բյուջեից համաֆինանսավորմամբ իրականացվում են այն դպրոցների վերակատժռուցման/նոր շենքերի կառուցման աշխատանքները, որոնք ընդգրկված են ՀՀ կառավարության 2015 թվականի հուլիսի 23-ի N 797-Ն որոշմամբ հաստատված՝ ՀՀ-ում սեյսմակայունության տեսակետից առավել վտանգավոր դպրոցների ցանկում:
Վերոնշյալ ծրագրի շրջանակներում սույն թվականին ավարտվում են Երևանի NN 6, 95 և 116,  Օհանավանի, Պտղունքի և Եղեգնաձորի N 1 դպրոցների կառուցման, Երևանի N 18 դպրոցի վերակառուցման, ինչպես նաև «Հերացի» ավագ դպրոցի վերակառուցման և նոր մասնաշենքի կառուցման աշխատանքները, իսկ 2023թ.-ին՝ Երևանի NN 111 և 122 դպրոցների կառուցման աշխատանքները: Շիանարարական աշխատանքների պատվիրատուն հանդիսանում է Հայաստանի տարածքային զարգացման հիմնադրամը (այսուհետ՝ ՀՏԶՀ):
Ներկայումս անհրաժեշտ է ապահովել նշված դպրոցների համար գույքի ձեռքբերումը: Այս նպատակով թվով 8 դպրոցի համար, որոնց շինարարական աշխատանքներն ավարտվում են 2022թ.-ին, ՀՀ ԿԳՄՍ նախարարության գրավոր խնդրանքի համաձայն՝ ՀՏԶՀ-ն հայտարարել է պայմանով մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան: Պայմանով մրցույթի արդյունքում կնքվել են գույքի գնման համապատասխան պայմանագրեր /պատճենները կցվում են/, որոնց գործողության ժամկետը լրանում է 25.02.2023թ.-ին:
Նախագծով նախատեսվում է ՀՏԶՀ-ին հատկացնել 189,028.0 հազար դրամ գումար՝ թվով 8 դպրոցի համար գույքի ձեռքբերման պայմանագրերի կատարումն ապահովելու համար: Նախագծի առանձին հավելվածով (Հավելված N 8) հաստատվում է նաև ձեռքբերվող գույքի բաշխումը ըստ դպրոցների:
Թվով 2 դպրոցի մասով, որոնց շինարարական աշխատանքներն ավարտվելու են 2023թ.-ին, Նախագծով նախատեսվում է ՀՏԶՀ-ին հատկացնել 87,650․6 հազար դրամ գումար՝ այդ դպրոցներին անհրաժեշտ գույքի գնման գործընթացն ապահովելու համար: Այս դպրոցների համար գույքի նախահաշիվը կազմվել է գնահարցումների հիման վրա /գնային առաջարկները կցվում են/:	Նախագծի առանձին հավելվածով (Հավելված N 9) հաստատվում է նաև այս 2 դպրոցի համար ձեռքբերվող գույքի բաշխումը:
	

Կարգավորման նպատակը և բնույթը. 
         Որոշման նախագծի ընդունմամբ կապահովվի նոր կառուցվող և վերակառուցվող դպրոցների գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի Ասիական զարգացման բանկի աջակցությամբ իրականացվող «Սեյսմիկ անվտանգության բարելավման» վարկային ծրագրի շրջանակներում առաջիկայում շահագործման հանձնվող Երևանի NN 6, 18, 111, 116, 122 և Եղեգնաձորի N 1 հիմնական դպրոցների,  «Հերացի» ավագ դպրոցի,  Երևանի N 95, Պտղունքի և Օհանավանի միջնակարգ դպրոցների գույքային հագեցվածության բարելավումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.08.2021թ.-ի N 1363-Ա որոշմամբ հաստատված՝ ՀՀ կառավարության 2021-2026թթ. ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»: Նշվածն ամրագրված է նաև ՀՀ կառավարության 18.11.2021թ. N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի 8-րդ կետի 8.4 ենթակետում, մասնավորապես՝ «300 դպրոցների ցանկում ընդգրկված հաստատություններում ... անհրաժեշտ գույքով և սարքավորումներով հագեցվածության ապահովում»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



